www.mychina.biz  
Олон улсын худалдааны
сүлжээний дүрэм
Нэг. Нийтлэг үндэслэл 

1.1. www.mychina.biz Олон улсын худалдааны сүлжээ нь Монгол улсын гадаад худалдаа эрхлэгчдийг нэгтгэж, дэлхийн зах зээлд БНХАУ-д үйлдвэрлэсэн бараа бүтээгдэхүүнийг реэкспортлох сайн дурын эвсэл юм.
1.2. Оноосон нэр: www.mychina.biz. Олон улсын худалдааны сүлжээ
1.3. Олон улсын худалдааны сүлжээний байршил: Олон улсын худалдааны сүлжээний гишүүдийн оршин сууж байгаа бүх улсад байж болно. Ерөнхий төв штаб нь БНХАУ-ын Эрээн хотод байрлана.
1.4. Олон улсын худалдааны сүлжээний багт бүртгүүлсэн Монгол улсын иргэд www.mychina.biz сайт дээр нийтэлсэн бизнес мэдээлэлийг ашиглах бүх эрхийг эдэлнэ.
1.5. Олон улсын худалдааны сүлжээ нь өөрийн тэмдэг, бэлгэдэл, гадаад дотоод данс, албан бичгийн нүүртэй байна. 
1.6. Олон улсын худалдааны сүлжээ нь улс төрийн улс төрийн үйл ажиллагаанаас ангид байх бөгөөд зөвхөн БНХАУ-ын бараа бүтээгдэхүүний сурталчилгаа хийх, мэдээлэл солилцож реэкспорт хийнэ. Борлуулалтаасаа гишүүд ашиг олоход нь дэмжлэг үзүүлнэ.
1.7. Олон улсын худалдааны сүлжээ нь эх орондоо болон гадаад улсад амьдарч байгаа Монгол улсын иргэдтэйгээ нягт хамтран ажиллаж, www.mychina.biz сайтын мэдээлэлд түшиглэж, бизнес үйл ажилагаагаа тасралтгүй ханган явуулахад нь бүх талаар тусална. 
1.8. Олон улсын худалдааны сүлжээний бизнес мэдээлэлүүд бүх гишүүдэд ил тод байна. 
1.9. Олон улсын худалдааны сүлжээ нь өөрийн үндсэн агуулгаас ангид ямар нэгэн хувийн болон улстөрийн мэдээлэл, зар сурталчилгаа явуулахгүй.
Хоёр. Зорилго, үйл ажиллагааны чиглэл

2.1. Олон улсын худалдааны сүлжээний Эрхэм зорилго нь Монголын ард түмэн чинээлэг хангалуун, сэтгэл дүүрнээр үеийн үед амьдрах нөхцлийг хамгийн зөв, оновчтой хувилбараар, аль болох богино хугацаанд бүрдүүлэхэд тал бүрийн боломжоо ашиглан тус нэмэр болоход оршино.
2.2. Олон улсын худалдааны сүлжээний зорилго нь.
2.2.1. Эв эе, хамтач сэтгэлгээ, ардчилсан ёс, улс орныхоо язгуур эрх ашгийг дээдлэх явдлыг эрхэмлэн, үйл ажиллагааныхаа үндсэн зарчим болгон мөрдөж, хамтран дэлхийн зах зээлд Хятад болон Монгол улсын үндэсний үйлдвэрлэлийн бараа бүтээгдэхүүний экспортлож, өөрийн гишүүдэд хөрөнгийн эх үүсвэр үүсгэнэ.
2.2.2. Гишүүд эдүгээ дэлхийн зах зээлд хамгийн хямд үнээр борлуулагдаж байгаа Хятад улсын бараа бүтээгдэхүүнийг худалдан борлуулж ашиг олох, хамтын хүсэл зоригоо нэгтгэн, боловсрол мэдлэг, мэргэжлийн ур чадвар, чөлөөт сэтгэлгээ, оюуны чадавхид түшиглэн идэвхитэйгээр бизнес үйл ажиллагаа явуулах, төрөл бүрийн бизнес мэдээлэл солилцох зэргээр өөрийн бизнесийн хил хягаарыг тэлэхэд нь туслана.
2.2.3. Хятад улсын тэргүүний техник технологи, чанар сайтай бараа бүтээгдэхүүнийг эрэн сурвалжилж, www.mychina.biz сайтаа баяжуулснаар гишүүд бүхэн өөрийн гэсэн худалдан борлуулах бараа бүтээгдэхүүний мэдээллийн их сантай болж үүнийг дэлхийн бусад оронд дамнан худалдах ажилд идэвхтэй оролцох боломжыг бүрдүүлнэ. 
2.3. Олон улсын худалдааны сүлжээ нь үйл ажиллагааны доорхи үндсэн чиглэлүүдтэй байна. Үүнд:
2.3.1. Монгол хэл дээрхи сайт: Үндэсний үйлдвэрлэлийг хөгжүүлэхэд хэрэгцээттэй байгаа шинэ технологийг эх орондоо нэвтрүүлэх, Хятад улсад үйлдвэрлэсэн жижиг дунд үйлдвэрлэлийн тоног төхөөрөмжийн талаархи үнэт мэдээллийг Монголчууддаа хүргэх, бусад гишүүдтэй бизнес үйл ажиллагаагаа нэгтгэх, эх Монгол хэл дээрээ бизнес мэдээллийн баялаг санг бүрдүүлэх, баяжуулах, санал бодлоо солилцох, бизнесийн шинэ орон зайг үүсгэх, төсөл, хөтөлбөр боловсруулах, зөвлөмж гаргана.
2.3.2. Гадаад хэл дээрхи сайт: Гадаадад амьдарч буй нийт Монголчууд маань өөрийн оршин сууж байгаа улсын хэл дээр тус сайтыг нээн хөгжүүлж, бизнес үйл ажиллагаагаа идэвхижүүлэх, Хятад улсад оршин сууж байгаа Олон улсын худалдааны сүлжээний гишүүдтэйгээ нягт холбоотой байж, Хятадын бараа бүтээгдэхүүний реэкспорт хийх боломжоо нээн хөгжүүлэх,
2.3.3. Гишүүд боловсрол, мэргэжлийн ур чадварыг дайчлан сайтын бүтцэнд өөрчлөлт оруулан, олон улсын худалдааны сүлжээний сайт болгон хөгжүүлэх,
2.3.4. Гишүүдийн цуглуулсан бизнес мэдээллийн сан байгуулж, олон түмний хүртээл болгон бизнес мэдээллийн тогтмол хэвлэл гаргах, 
2.3.5. Гадаадад боловсрол эзэмшэж байгаа залуучуудад шинэ ажлын байр гаргаж өгөх, амьдралын гараагаа шинээр эхлэхэд нь туслалцаа үзүүлэх, бизнес эрхлэхэд нь зуучлах, хамтран ажиллах, гадаад дотоодод ажиллаж буй гишүүдийн үйл ажиллагааг сурталчлах, танилцуулах, дэмжих,
2.3.6. Гадаадын улс орнуудад байгаа болон эх орндоо оршин сууж байгаа Монголчуудын нэгтгэн олон улсын худалдааны сүлжээнд татан оролцуулах,
2.3.7. Олон улсын худалдааны сүлжээний гишүүд хоорондоо Е майл болон мессенжерээр орон зай үл харгалзан мэдээлэл солилцох, хамтран ажиллах, түншийн харилцаа тогтоох боломжуудыг бүрдүүлж, Монголчуудын худалдааны сүлжээний тасралтгүй июэвхитэй ажиллагаа явуулахад нь туслалцаа, дэмжлэг үзүүлнэ.
2.3.8. Гадаад улс орнуудын бизнес, хууль эрх зүйн орчин, худалдаа хийх боломж, нөхцөл зэрэг олон асуудлаар эх нутагтаа амьдарч байгаа монголчуудад болон бусад гишүүдэд бодитой зөвлөгөө өгөх, 
2.3.9. Гадаадад сурах, ажиллахаар явсан иргэд эх нутагтаа хайрлах, Монгол улсаа хөгжүүлэх сонирхол, сэдэлтийг нэмэгдүүлэх арга зам, боломжийг сурвалжилж, Монгол улсаа хөгжүүлэхэд хамтран ажиллана,
2.3.10. Нийт гишүүдийн хамтын ажиллагааны бүхий л хэлбэрийг хөхүүлэн дэмжих, тэдэнтэй хамтран ажиллана,
2.3.11. Олон улсын худалдааны сүлжээний зорилгыг хэрэгжүүлэх үүднээс Удирдах зөвлөлийг байгуулж, цаг үеийн шийдвэрийн үндсэн дээр бизнес төлөвлөгөө гарган нэгдмэл үзэл санааны доор худалдааны үйл ажиллагааг удирдан зохион байгуулах. 
Гурав. Гишүүнчлэл
3.1. Олон улсын худалдааны сүлжээний үзэл санаа, үйл ажиллагааг дэмжиж буй хуулийн хариуцлага хүлээх чадвар бүхий Монгол улсын иргэд зөвхөн гишүүнээр элсэж эрхтэй. Гадаад улсын иргэд Монолчуудын Олон улсын худалдааны сүлжээний гишүүнээр элсэхгүй.
3.2. Гишүүнчлэл чөлөөт, байнгын, хүндэт гэсэн гурван төрөл байна.
3.3. Гишүүнчлэлийн ялгаа
3.3.1. Чөлөөт гишүүнчлэл нь Олон улсын худалдааны сүлжээний үйл ажиллагааг хүлээн зөвшөөрч, бүртгүүлснээр үүснэ. Эдгээр гишүүд нь олон улсын худалдааны сүлжээнд шинээр ирсэн мэдээлэл, бизнес саналыг хувийн майл хаяг болон мессенжерээр хүлээн авах боломжтой. 
3.3.2. Байнгын гишүүнчлэл нь чөлөөт гишүүнчлэлийн адилаар сайтад бүртгүүлэх ба дээр нь энэхүү дүрмийг уншиж, хүлээн зөвшөөрч, идэвхитэй бизнес үйл ажиллагаа явуулснаар үүснэ. Байнгын гишүүн нь Давуу эрхийн хандив төлнө.
3.3.3. Хүндэт гишүүн. Олон улсын худалдааны сүлжээний үйл ажиллагаанд чухал ач холбогдолтой онцгой хувь нэмэр оруулсан, дэмжлэг үзүүлсэн хүмүүс, болон аливаа улсад www.mychina.biz олон улсын худалдааны сүлжээг албан ёсоор төлөөлөн ажиллаж байгаа багийн ахлагч нар Удирдах зөвлөлийн шийдвэрээр Олон улсын худалдааны сүлжээний хүндэт гишүүн болно. 
3.4. Гишүүдийн эрх үүрэг
3.4.1. Чөлөөт гишүүн нь www.mychina.biz олон улсын худалдааны сүлжээний бизнес мэдээллийг ашиглах эрхтэй. Эдгээр гишүүд сайтад мэдээлэл оруулах эрх эдлэхгүй. Чөлөөт гишүүн нь давуу эрхийн хандив төлөхгүй. 
3.4.2. Байнгын гишүүн нь дараах эрх үүргийг хүлээнэ.

А. Давуу эрхийн хандиваа 3.5-д заасны дагуу төлөх, үүрэгтэй

Б. УЗХ-д зөвлөх эрхтэйгээр оролцож, санал бодлоо чөлөөтэй илэрхийлэх
В. Удирдах Зөвлөлийн гишүүн болох бүрэн эрхийг эдлэх бөгөөд энэ тохиолдолд Удирдах Зөвлөлийн гишүүний эрх үүргийг энэ дүрмийн 5-р зүйлд заасны дагуу хэрэгжүүлэх,

Г. УЗ-ийн гишүүнчлэлийн тоонд хязгаар тогтоохгүй бөгөөд байнгын гишүүн нь Давуу эрхийн хандив төлснөөр шууд УЗ-ийн гишүүн болсонд тооцогдоно. Харин УЗ-ийн гишүүд нь аливаа бизнес асуудлыг Удирдах Зөвлөлийн Хурал (УЗХ)-аар шийдвэрлэхэд оролцох бүрэн эрхтэй. 

Д. Хандив төлөгч гишүүний давуу эрхийг эдлэх. 

Е. Олон улсын бизнес сүлжээнд өөрийн худалдах гэж байгаа бараа бүтээгдэхүүний танилцуулгыг оруулах, 

Ж. Олон улсын худалдааны сүлжээнд байгаа бараа бүтээгдэхүүнийг худалдан борлуулах, 

З. Бусад гишүүдээс ирүүлсэн бизнес саналууд болон хувийн мэдээллийг авах эрхтэй.

И. www.mychina.biz сайтын нэр бүхий Е майл ашиглаж үнэт мэдээллийн санд нэвтрэх

К. www.mychina.biz дээр өөрийн байгууллагын субдомайн нээж бизнес үйл ажиллагаандаа хэрэглэх

3.4.3. Хүндэт гишүүн нь дараах эрх үүргийг хүлээнэ. 
А. Байнгын гишүүнийг бүх эрхийг эдэлж, үүргийг хүлээнэ. (Хандиваас бусад)
Б. УЗ-ийн хуралд зөвлөх эрхтэйгээр тааллаараа оролцох,
В. Санал зөвлөгөөгөө чөлөөтэй хэлэх эрхтэй байна. 
Г. Олон улсын худалдааны сүлжээний хүндэт гишүүн давуу эрхийн хандив төлөх албагүй. 
Д. Хүндэт гишүүн нь сайтын албан ёсны ажилтан байж болно.

Е. Сайтыг хөгжүүлэх ажлыг гардан хийсэн бол цалинжин ажиллах эрхтэй. 
Ё. Өөрсдийн амьдарч буй орон нутгаас энэ ажлыг эрхлэн явуулж болно.
Ж. Олон улсын худалдааны сүлжээний ашигаас жилийн эцэст хувь нийлүүлэгчийн урамшуулал авах эрхтэй.
3.4.4. Нийт гишүүд Олон улсын худалдааны сүлжээг төлөөлөн ямар нэг үйл ажиллагаа явуулах, гэрээ хэлэлцээр байгуулахыг хориглоно.
3.5. Давуу эрхийн хандивын хандив
3.5.1. Байнгын давуу эрхийн хандив төлөх замаар Олон улсын худалдааны сүлжээг санхүүжүүлэхэд хувь нэмэр оруулна. 
3.5.2. Давуу эрхийн хандив төлөх хэмжээ нь жилд 50 ам. доллор байх бөгөөд Олон улсын худалдааны сүлжээний дансанд шилжүүлсэн байна.
3.5.3. Давуу эрхийн хандивын жилийг хандив төлсөн өдрөөс дараа оны мөн өдөр хүртэлх хугацаагаар тооцож байна. 
3.5.4. Байнгын гишүүн нь давуу эрхийн хандив төлөх үүргээ биелүүлээгүй бол 3.6-д заасанчлан түүний давуу эрхийн эрэмбэ буурна. 
3.5.5. Байнгын гишүүн нь давуу эрхийн хандиваа дутуу төлсөн бол 3.5.4-т заасанчлан давуу эрхийн эрэмбэ нь буурахаас гадна, давуу эрхийн хандивын хугацаа дууссан өдрөөс эхлэн ээлжит хугацааны хандив төлөх өдрийг хүртэлх хугацаанд алдана.
3.5.6. Аль ч гишүүн Олон улсын худалдааны сүлжээний гишүүнчлэлээс чөлөөлөгдөх тохиолдолд түүний өмнө төлсөн давуу эрхийн хандивыг буцаан нөхөж олгохгүй. 
3.6. Хандив төлөгч гишүүдийн давуу эрх
3.6.1. Байнгын гишүүн сайтын бүтэц зохион байгуулалтын тодорхой хэсэгт өөрийн саналаар болон бусдын санал болгосныг хүлээн зөвшөөрснөөр давуу эрхтэйгээр орж ажиллах эрхтэй байх бөгөөд энэхүү давуу эрхийг хандив төлөгч гишүүний давуу эрх гэнэ.
3.6.2. Давуу эрхийн хандив төлөгч нь сайт дээр өөрийн бизнес мэдээллээ оруулах, өөрийн харилцах хаяг, утасны дугаарыг нийтэлж бизнесээ өргөжүүлэх эрхтэй.
3.6.3. Олон улсын худалдааны сүлжээний аливаа үйл ажиллагаанд гишүүдийг оролцуулахдаа эхний ээлжинд хандив төлөгч гишүүдэд давуу эрхийнх нь дагуу шинэ бизнес саналыг танилцуулсны дараа чөлөөт гишүүдэд саналыг хүргэж нийтийн хүртээл болгоно. 
3.6.4. Давуу эрхийн хандив төлөгч нь гишүүний давуу эрхийн зарчмыг хэрэгжүүлэхдээ удирдах зөвлөлийн шийдвэрийг зөрчих, хувийн ашиг сонирхолын үүднээс олон улсын худалдааны сүлжээний нэр хүндэд харш үйл ажиллагаа явуулахыг хориглоно. 
3.7. Гишүүнчлэл дуусгавар болох 
3.7.1. Аль ч гишүүний гишүүнчлэл нь гишүүн нас барвал, саналаараа гарвал, хасагдвал, хөөгдвөл дуусгавар болно. 
3.7.2. Чөлөөт гишүүн нь Олон улсын худалдааны сүлжээнээс гарах тохиолдолд түүний майл хаяг сүлжээний  бүртгэлээс хасагдана. 
3.7.3. Байнгын гишүүн нь тухайн хугацааны хандиваа төлөөгүй бол уг хугацаа дууссан өдрөөс эхлэн байнгын гишүүний бүртгэлээс автоматаар хасагдна. Олон улсын худалдааны сүлжээний дүрэм, зорилго, нэр хүндэд харшлах үйл ажиллагаа явуулсан тохиолдолд хасагдана.
3.7.4. Хүндэт гишүүн нь өөрөө санал гаргасан болон Олон улсын худалдааны сүлжээний дүрэм, зорилго, нэр хүндэд харшлах үйл ажиллагаа явуулсан тохиолдолд уг гишүүнчлэлээс хасагдана.

